
Vrindavanastotram

વૃન્દાવનસ્તોત્રમ્

વૃન્દાટવી સહજવીતસમસ્તદોષા
દોષાકરાનપિ ગુણાકરતાં નયન્તી ।
પોષાય મે સકલધર્મબહિષ્કૃતસ્ય
શોષાય સુસ્તરમહાઘચયસ્ય ભૂયાત્॥ ૧॥
વૃન્દાટવી બહુભવીયસુપુણ્યપુઞ્જા
ક્ષેત્રાતિથિર્ભવતિ યસ્ય મહામહિમ્નઃ ।
તસ્યેશ્વરઃ સકલકર્મ મૃષા કરોતિ
બ્રહ્માદયસ્તમતિભક્તિયુતા નમન્તિ॥ ૨॥
વૃન્દાવને સકલપાવનપાવનેઽસ્મિન્
સર્વોત્તમોત્તમચરસ્થિરસત્ત્વજાતૌ ।
શ્રીરાધિકારમણભક્તિરસૈકકોશે
તોષેણ નિત્યપરમેણ કદા વસામિ॥ ૩॥
વૃન્દાવને સ્થિરચરાખિલસત્ત્વવૃન્દા-
નન્દામ્બુધિસ્વપનદિવ્યમહાપ્રભાવે ।
ભાવેન કેનચિદિહાઽમૃતિ યે વસન્તિ
તે સન્તિ સર્વપરવૈષ્ણવલોકભૂમ્નિ॥ ૪॥
ઇતિ વૃન્દાવનસ્તોત્રં સમ્પૂર્ણમ્ ।

